
1.0 Uvod
Invalidne osobe, a posebno one stečenog invaliditeta imaju velike probleme pri prilagođavanju uslovima života i rada u opštem okruženju. Nije rijedak slučaj da invalidi nakon nesrećnog događaja, koji je doveo do oštećenja organizma, postaju psihički nestabilni, ponekad bolesni ili potpuno neuračunljivi. Stresni događaj stvara promjene u načinu života i samopoimanja, te zahtijeva veliko fizičko i psihičko prilagođavanje i invalidnog lica i njegove uže i šire okoline. Kako su simptomi stečenog invaliditeta mnogo pručavani sa psihološke tačke gledišta, vršena su mnoga testiranja i istraživanja pozitivnih faktora na stabilnost invalidnih lica. Dosadašnja istraživanja pokazala su da su sport i sportska-rekreacija jedan od najučinkovitijih faktora prilagođavanja ovih osoba društvu, društvenim promjenama, egzistencijalnim problemima i sl. Rezultati dosadašnjih istraživanja pokazuju da sportska-rekreacija prevenira i rehabilituje mnogo psihičke simptome i bolesti, poput depresije, anksioznosti, društvene otuđenost itd., a da razvija osjećaje sigurnosti, samopouzdanja, komunikativnosti...



Ovaj rad će pokušati da da jasnu sliku o uticaju sportske rekreacije na osjećaj koherentnosti i interpersonalnu orijentaciju invalidnih lica. Osjećaj koherentnosti  pokazuje kolika je sigurnost pojedinca da je svijet u kojem živi razumljiv, savladiv i smislen, dok interpersonalna orijentacija predstavlja četiri dimenzije i to: potrebu za ljudima, prijateljstvo, nepovjerenje i socijalnu izolaciju.
2.0 Teorijska razmatranja

Na početku projekta magistarskog rada biće rečeno nešto više o osnovnim pojmovima koji se pominju u radu.




2.1  Sportska rekreacija
2.1.1 Pojam sportske rekreacije


Mada se termin rekreacija sreće još u doba Rimskog carstva iz nekih spisa Cicerona i doktora Galena, rekreacija kao područje fizičke kulture pojavljuje se tek sedamdesetih godina prošlog vijeka. Kao naučna oblast, rekreacija se pojavljuje relativno kasnije od mnogih drugih naučnih disciplina, pa su mnogi pojmovi vezani za nju preuzeti iz drugih granično-disciplinarnih oblasti. Takav je slučaj i sa samim pojmom rekreacija, što je stvaralo i nesuglasice pri definisanju istog.


Riječ rekreacija potiče od grčkih riječi re-ponovo, iznova, ponavljati, obnavljati, i riječi creare koje znači stvarati, nastajati. U doslovnom prijevodu riječ rekreacija bi značila ponovno stvaranje ili obnavljanje. Mnogi teoretičari prihvataju rekreaciju kao način da se čovjek pronađe i obnovi u današnjim uslovima života, drugi rekreaciju nazivaju procesom ponovnog rađanja, u smislu izgrađivanjem sebe, nemirenja sa stanjem stvari. S druge strane mnogi teoretičari su pojam creatio koristili prevashodno u kontekstu osposobljavanja osoba za proizvodni rad i stvaranje društvenih i ličnih dobara, iako je jasno da je ovakav način određivanja rekreacije uzak i ograničen samo na pitanja rada i stvaralaštva čovjeka. Osim navedenih pojam rekreacije često se dovodi u vezu sa pojmovima odmor, osvježenje, oporavak što aludira, takođe, na jednu drugu dimenziju rekreacije a to je njen uticaj na način provođenja slobodnog vremena, na opšte osjećanje čovjeka mimo radnog vremena i sl. (Mikalački, 2000)
Činjenica je da su svi navedeni pojmovi i sve dimenzije rekreacije tijesno povezane sa njenim osnovnim karakteristikama ili sa njenim osnovnim značenjem ipak je potrebno reći nešto više o sportskoj rekreaciji, pa ćemo napraviti mali osvrt na neke od definicija sportske rekreacije: 

„ „Ako je čovjek za svoju zabavu i razonodu izabrao sredstva fizičkog vaspitanja, dakle ako se bavi fizičkim vježbanjem, govorimo o tzv. fizičkoj rekreaciji.“(Ber, A. 1963.);

„Rekreacija predstavlja spontani odraz čovjekove želje da zadovolji potrebe i sklonosti u aktivnostima po vlastitom izboru, a u svrhu osvježenja, odmora, razonode i što sadržajnijeg korišćenja vremena izvan profesionalnih obaveza.“(Relac, M. 1963.);

„Sportska rekreacija, kao specifično područje fizičke kulture, usmjerena je na zadovoljavanje osnovnih ljudskih potreba i interesa kroz bogatstvo raznovrsnih sportsko-rekreativnih aktivnosti, koje su svima dostupne i usaglašene sa nivoom sposobnosti, zdravstvenim stanjem, polnim i uzrasnim karakteristikama svakog pojedinca.“(Blagajac, M. 1979.). “ (Citirano kod Mikalački, 2000, str. 22)

Jedino što se sa sigurnošću može zaključiti je to da se sportska rekreacija može posmatrati kao aktivnost, potreba, doživljaj ili institucija i da je baš zbog toga teško pronaći jedno jednostavno objašnjenje nje same.

2.1.2 Funkcije sportske rekreacije

Funkcije sportske rekreacije su mnogobrojne i raznovrsne, a određuje ih niz različitih faktora. Kako je rekreacija slobodna ljudska djelatnost u kojoj se sadržaj rada podređuje željama samih učesnika, tako i funkcija sportske rekreacije mnogo zavisi od potreba i interesa ljudi koji se njome bave. Najčešće potrebe ljudi u sportskoj rekreaciji su potrebe za kretanjem, popravljanjem zdravstvenog statusa, potrebe za zabavom, razanodom, opuštanjem...
Posljedično su funkcije sportske rekreacije povezane sa načinom života pojedinca i šire društvene zajednice. Ekonomski razvoj društva uslovio je promjene u psiho-socijalnom, fizičkom, materijalnom i zdravstvenom statusu pojedinca. Nivo obrazovanja, vrsta radnog mjesta, hronološka dob i materijalne mogućnosti su samo neki od faktora koji usmjeravaju ljude u različite sportsko-rekreativne sadržaje. Dakle različite potrebe i mogućnosti ljudi za sportsko-rekrativnim vježbanjem određuju funkciju ili svrhu koja se njome postiže. Postoje četiri osnovne funkcije sportske rekreacije iz kojih proizilaze sve ostale (Mikalački, 2000.):

· Obrazovno-vaspitna;

· Sociološko-psihološka;

· Ekonomsko-radna;

· Zdravstveno-vaspitna.

Obrazovno-vaspitna funkcija-Sportska rekreacija mnoštvom svojih sadržaja i oblika ima za cilj, između ostalog, i vaspitanje i obrazovanje pojedinaca. Sprovođenjem nastave sa predškolskom i školskom djecom ova funkcija dolazi do potpunog izražaja, mada je ni u nekim drugim oblicima rada sa odraslima ne treba zanemarivati. Procesom vaspitanja žele se izgraditi moralne, voljne i radne osobine djece i odraslih, a one se pomoću fizičkog vježbanja najlakše ostvaruju. Sportska rekreacija kao izabrana sportska aktivnost putem intelektualno-saznajnih procesa obavlja svoju obrazovnu i vaspitnu funkciju. Vaspitni uticaji podrazumijevaju razvijanje crta ličnosti kao što su kolegijalnost, socijabilnost, odvažnost, hrabrost, upornost itd.
Sociološko-psihološka funkcija-Sportska rekreacija kao društvena pojava utiče na razvoj mnogih socioloških i psiholoških aspekata ličnosti. Sportsko rekreativni sadržaji podstiču razvoj međuljudskih odnosa, kolegijalnost, socijabilnost, poštovanje tuđeg mišljenja, rad u zajednici itd. Pored toga sportska rekreacija utiče i na ostvarivanje hedonističke funkcije, funkcije integracije, socijalizacije, očuvanja psihičke ravnoteže, zabave, razonode, opuštanja i dr. 

Ekonomsko-radna funkcija sportske rekreacije određuje direktnu povezanost sportske rekreacije i procesa proizvodnje tj. proizvodnog rada čovjeka. U vrijeme razvoja industrije i proizvodnje ona je našla svoje mjesto kao glavni faktor unapređenja zdravstvenog stanja, radnih sposobnosti, otklanjanja zamora radnika, doziranje rada i odmora i sl. Prisutni su  radni kolektivi koji primjenjuju sportsku rekreaciju u sklopu dnevnog programa rada, u redovnim i posebnim pauzama, sa svojim tačno određenim ciljevima i zadacima. Nekada se u tu svrhu angažuju stručnjaci iz oblasti sportske rekreacije koji uređuju i vode programe rekreacije po pauzama. Mnogi radni kolektivi bave se sportskom rekreacijom i mimo radnog vremena redovno ili povremeno na radničkim sportskim igrama.
Zdravstveno-higijenska funkcija, kao što joj i ime kaže ima cilj zadržavanje i popravljanje zdravlja čovjeka. Poznato je da se od davnina fizička vježba koristila za prevenciju ili rehabilitaciju bolesti. U današnje vreme iščezle su navike ljudi za fizičkim vježbanjem, a i način aktivnog života i rada se sveo na minimum. Sve je to prouzrokovalo opadanje funkcija organa i organskih sistema i dovelo do novih bolesti nekretanja. 
2.2 Osjećaj koherentnosti

Osjećaj koherentnosti konstruisao je Anatovsky i definisao ga kao opštu orijentaciju koja odražava u kojoj je mjeri kod pojedinca prisutan prožimajući, trajan i dinimičan osjećaj sigurnosti da su podražaji iz njegove unutrašnje i spoljašnje sredine strukturirani, predvidljivi i objašnjivi, da na raspolaganju ima resurse koji mogu zadovoljiti zahtjeve, koji proizilaze iz tih podražaja, te da se ti zahtjevi doživljavaju kao izazovi kojima se vrijedi baviti. Osjećaj koherentnosti se sastoji iz tri međusobno povezane komponente i to: razumljivost, sposobnost upravljanja (savladivost) i smislenost. Razumljivost je kognitivna komponenta koja se odnosi na stepen percipiranja događaja na jasan, konzistentan i struktuiran način. Savladivost se odnosi na komponentu ponašanja i uključuje spremnost za kontrolu, tj. uticaj na događaje. Smislenost je emocionalno-motivaciona komponenta, koja se odnosi na uvjerenje da su događaji koji se dešavaju pojedincu bitni i vrijedni emocionalnog ulaganje te da njegov život ima smisla. Osoba sa snažnim osjećajem koherentnosti pri susretu sa stresnim događajem ima osjećaj da razumije prirodu problema, da može upravljati poteškoćama koje pred nju postavlja taj događaj, te misao da se s tim događajem vrijedno baviti. Osoba sa slabim osjećajem koherentnosti pri susretu sa stresnim događajem postaje zbunjena, nesigurna u sopstvene resurse za suočavanje i sklona je bijegu iz takve situacije. Pretpostavlja se da snažniji osjećaj koherentnosti angažuje efikasne mehanizme suočavanja čime čuva zdravlje i sprečava javljanje zdravstvenih tegoba osobe koja se suočava sa stresnim događajem. (Kardum i saradnici, 2005)

Osjećaj koherentnosti je dokazano snažno povezan sa psihičkim zdravljem ljudi dok njegov uticaj na tjelesno zdravlje još nije dokazan. Postaji snažna veza osjećaja koherentnosti i čvrstine ličnosti, lokusa kontrole i naučene bespomoćnosti. Osim toga, jako je zasićen neuroticizmom/negativnom afektivnošću, posebno sa anksioznošću te u nešto manjoj mjeri sa ekstraverzijom/pozitivnom afektivnošću. Snažniji osjećaj koherentnosti na paralizovanim osobama povezan je sa boljim zdravstvenim statusom, nižom ansioznošću, nižim osjećajem ovisnosti te boljim prihvatanjem bolesti. (Kardum i saradnici, 2005)
2.3 Interpersonalna orijentacija


Interpersonalna orijentacija bazira se na Sullivanovoj interpersonalnoj teoriji razvoja prema kojoj se paralelno sa razvojem samopoimanja razvija i interpersonalna orijentacija. Oba ova konstrukta određena su odnosom osoba prema njima značajnim osobama. Takođe prema Horney, neprijateljski odnos i emocionalno odbacivanje utiče na razvoj ličnosti, tj. na razvoj neuroza koje nastaju zbog konflikta između tri stava prema generaliziranim drugima, a to su: kretanje prema ljudima, kretanje od ljudi i kretanje protiv ljudi. Osobe koje normalno funkcionišu mogu da dožive konflikt između ovih stavova, dok su kod neurotičnih osoba ovi stavovi potpuno inkopatibilni jer predstavljaju sintezu neurotičnih potreba. (Penazić i saradnici, 2002)



2.4 Pojam invaliditeta

Pod pojmom invaliditeta podrazumijeva se određeni nedostatak, oštećenje ili smetnja u fizičkim, psihičkim ili socijalnim komponentama čovjekovog razvoja. Pojam invaliditeta se tokom godina terminološki značajno mijenao. Sam korijen ove riječi potiče iz latinske riječi valid-valjan, tačan, pravi, pa bi tako riječ invalid značila nevrijedan, neispravan. Naravno da je svima jasno da je takva interpretacija ljudskih karakteristika nedopustiva i krajnje nehumana, stoga se umjesto pojma invalidnosti nekad upotrebljava i pojam hendikepiranosti, mada je i on neodgovarajući. Naime, pojam hendikep potekao je iz engleske riječi hand-ruka i cap-kapa, a ukazuje na nekadašnji težak položaj i siromaštvo osoba sa invaliditetom. Hendikep je nedostatak ili nepostojanje nekih sposobnosti, znanja ili mogućnosti za ravnopravno sudjelovanje čovjeka u životu društvene zajednice (Marinić, 2007). Osim termina „osobe sa invaliditetom“ i „hendikepirane osobe“ u skorije vrijeme se veoma često pominje i termin “osobe sa posebnim potrebama“. Osobe sa posebnim potrebama je termin koji asocira na osobe koje imaju neke posebne potrebe, a ne sasvim uobičajene potrebe za životom i radom, koje ovakve, a i sve druge osobe zaista i imaju. Osim toga sam termin „osobe sa posebnim potrebama“ nam zvuči kao da su te osobe teret društvu i da njihovo postojanje zahtijeva muku za društvo (Zovko, 1999). Tokom vremena, dakle, izrazito su se mijenjali i pogledi i načini definisanja populacije sa određenim teškoćama u razvoju. Neki od termina su i „osobe sa tjelesnim i duševnim oštećenjem“, „osobe sa poteškoćama u razvoju“, „osobe sa smanjenom radnom sposobnošću“, pa i pomenuti „osobe sa posebnim potrebama“, „hendikepirane osobe“ i „invalidne osobe“. Bez obzira na sve pomenute nedostatke i nedosljednosti termina „invalidnost“ i izvedenice „invaliditet“ mi ćemo ostati pri ovim terminima, jer nije ustanovljen nijadan drugi alternativni termin koji bi bio mnogo ispravniji. 
2.4.1 Sportsko-rekreativna aktivnost invalida u Republici Srpskoj

Nažalost, cijelo sportsko angažovanje većine invalidnih lica u Bosni i Hercegovini, pa tako i u Republici Srpskoj uglavnom se svodi na fizijatrijske vježbe. Posebno planiran i programiran rad sa ovakvim licima ne postoji. Ako se neko invalidno lice i odluči za ozbiljnije tjelesne napore to biva u domenu lične inicijative i potpuno individualno sa ličnim trenerom, fizioterapeutom i sl. Nedostatak organizovanog rada uzrokovan je nedostatkom brige odgovornih organa, nepostojanjem obrazovnog kadra za rad sa ovakvim licima, finansijske poteškoće, nepostojanje odgovarajućih bazena, dvorana i igrališta, indolentnosti invalidnih lica i sl. Sportske institucije i sportski klubovi koji okupljaju invalidna lica su malobrojni i uglavnom usmjereni na određene sportske grane kojima bi se invalidna lica trebala prilagoditi, tako da nažalost ne postoje klubovi u kojima bi svako lice sa invaliditetom pronašlo svoje mjesto i mogućnost za treniranje i takmičenje. Članovi postojećih klubova su malobrojni i uglavnom su to osobe sa određenim tjelesnim oštećenjem ili amputacijom, koji su najčešće članovi i ostalih sportskih klubova u istom gradu. Manji gradovi su bez ikakvih sportskih kolektiva ili akcija rekreativnog sadržaja, tako da su svi postojeći klubovi orijentisani u Banjaluci, Doboju, Derventi, Bijeljini, Trebinju... Za osobe sa intelektulnim poteškoćama, slijepe i slabovidne, gluve i nagluve osobe, zatim za osobe sa različitim bolestima nervnog sistema ne postoji nijedan sportski klub koji se takmiči na bilo kom rangu takmičenja u BiH i Republici Srpskoj. Nadalje, učesnici u sportsko-rekreativnim aktivnostima su uglavnom osobe od 25 godina do 45 godina starosti, tako da se djeca, adolescenti i stariji od 45 godina ne bave nikakvim aktivnostima. Od postojećih sportskih saveza u Republici Srpskoj su (Ministarstvo porodice omladine i sporta Republike Srpske, 2008): 

· Savez sjedeće odbojke invalida Republike Srpske (postoji 12 klubova sa 239 igrača);
· Savez košarke u kolicima Republike Srpske (registrovana su 3 kluba sa ukupno preko 50 članova);

· Streljački savez invalida (sa 4 kluba i oko 100 sportista);

· Društvo za sport i rekreaciju slijepih „Vid“ (okuplja sportiste sljedećih sportova: kuglanje-15 članova, šah-20 članova i global (igra sa zvučnom loptom)-10 članova);

· Savez za sport i rekreaciju invalida Doboj;

· Savez za sport i rekreaciju invalida „Partizan“;

· Gradska organizacija slijepih i slabovidnih lica Istočno Sarajevo;
· Šahovski klub invalida „Balkan 1926“ Banjaluka;

· Sportsko-ribolovni klub invalida „SRKI BANJALUKA“;

· Klubovi specijalnih sportova za djecu, omladinu i odrasle ometene u psihofizičkom razvoju „Duga“ iz Dervente i „Pobjednik“ iz Bijeljine;

· Povremeno sportske aktivnosti organizuju i Savez gluvih i nagluvih Republike Srpske, Savez paraplegičara, oboljelih od dječije paralize i ostalih tjelesnih invalida Republike Srpske. 
 
3.0 Problem, predmet i cilj istraživanja




3.1 Predmet istraživanja




Predmet ovog istraživanja predstavlja osjećaj koherentnosti i interpersonalna orijentacija osoba sa invaliditetom. 




3.2 Problem istraživanja




Problem istraživanja je ispitati razlikuju li se u pogledu osjećaja koherentnosti i interpersonalne orijentacije osobe sa invaliditetom koje se bave sportsko-rekreativnim aktivnostima u odnosu na one koje se ne bave sportsko-rekreativnim aktivnostima.



3.3 Cilj i zadaci istraživanja




Cilj istraživanja ima teorijski i praktični značaj. Teorijski cilj istraživanje je dokazati da invalidne osobe koje se bave sportskom rekreacijom imaju razvijeniji osjećaj koherentnosti i interpersonalnu orijentaciju od onih koji se ne bave sportskom rekreacijom. Praktični cilj istraživanja je da se na osnovu rezultata istraživanja invalidna lica potaknu za većim sportsko-rekreativnim angažovanjem. 



U skladu sa postavljenim ciljem istraživanja, potrebno je obaviti sljedeće istraživačke zadatke:

· Jasno definisati oblast tj. predmet istraživanja;

· Izbor problema koji će se obrađivati;

· Sakupiti rezulatate dosadašnjih istraživanja iste ili slične problemske strukture;

· Postaviti jasne hipoteze istraživanja;

· Odabrati odgovarajuću metodologiju istraživanja (instrumente istraživanja, uzorak ispitanika, metode obrade podataka itd.);

· Izvršiti pravilnu i temeljnu statističku obradu podataka;

· Analizirati i diskutovati dobijene rezultate, uporediti ih sa rezultatima dosadašnjih istraživanja i izvesti zaključke.

4.0 Pregled dosadašnjih istraživanja




Dosadašnja istraživanja koja su predstavljena u ovom radu su istraživanja o rekreativnom angažovanju invalida i istraživanja o uticaju sportsko-rekreativnog vježbanja na opšte psiho-socijalno stanje invalidnih osoba. Takođe je dat pegled dosadašnjih istraživanja o osjećaju koherentnosti u sportu uopšteno. Slična istraživanja o interpersonalnoj orijentaciji ili nisu rađena u oblasti fizičke kulture ili ih je toliko malo da nisu ni pronađena.



4.1 Istraživanja o rekreativnom angažovanju invalida




“ Trkulja Petković D. (1996) smatra da osobe sa invaliditetom imaju potrebu za bavljenjem trajnim i doziranom fizičkim vježbanjem. Uključivanje osoba sa invaliditetom u sportsko-rekreativne aktivnosti predstavlja mogućnost lakšeg prilagođavanja uslovima života. Istraživanja su vršena na osobama koje su rođene bez invaliditeta, pa su usljed određenih okolnosti zadobili neki stepen i karakter oštećenja.




Ciliga D. (1998) procjenjuje da, s obzirom na podatke Svjetske zdravstvene organizacije iz 1987.godine, svaka zemlja ima oko 10% invalidne populacije. U zemljama visokog standarda autor navodi brojku od 0,1% do 0,2 % invalidnih osoba koje se bave sportskom–rekreacijom. U nerazvijenim zemljama ovaj broj je daleko manji.




Jagić M, Delibašić Z. (2004) navode istraživanja o rekreativnom angažovanju invalida u Hrvatskoj. Istraživanje je sprovedeno samo u gradu Zagrebu, a prema njima od 10% invalidne populacije samo 0,008% njih je fizički aktivno. Može se zaključiti da je u ostalim gradovima situacija još i gora, jer Zagreb ima sigurno najbolje materijalne uslove za rekreaciju invalidnih osoba. “ (Citirano kod Ciliga, Trkulja Petković, Delibašić, 2004, str. 282-283)



Engleska federacija invalidnih lica (2002) objavila je niz istraživanja sprovedenih u Lajčesteru sa mladim licima sa oštećenjem. Unutar pomenutog nalaze se i istraživanja asocijacije “Sport Engleske” (2000). Sport Engleske je sprovela istraživanje sa 2293 mladih osoba sa invaliditetom uzrasta od 6 do 16 godina.  A rezultati su sljedeći:

· Od svih ispitanika 5% njih uopšte ne pohađa nastavu fizičkog vaspitanja, dok je 75% njih izjavilo da uživaju na pomenutim časovima;
· Mlade osobe sa invaliditetom provode više vremena gledajući tv i video nego njihovi vršnjaci koji nisu invalidi;
· Učenici specijalnih osnovnih škola sa invaliditetom više pohađaju fizičko vaspitanje (53%) nego učenici specijalnih srednjih škola sa invaliditetom (41%) i sedmično pohađaju 1 sat fizičkog vaspitanja manje. Glavnih 5 sportova koji se najčešće biraju u školama su: plivanje, ronjenje i spasavanje (37%), gimnastika (21%), atletika (14%), fudbal (14%), ostale sportske igre (24%);
· 27% invalidnih osoba, za razliku od onih koji to nisu, izjavilo je da u svoje slobodno vrijeme preferiraju raditi neke druge stvari, a ne baviti se baviti se sportskom rekreacijom;
· 12% mladih invalidnih osoba su članovi nekih sportskih klubova, nasuprot 46% neinvalidnih vršnjaka. To su većinom klubovi specijalizovani za osobe sa invaliditetom. Osobe sa višestrukim oštećenjima uključuje se rjeđe nego osobe sa jednostrukim zdravstvenim oštećenjem. Najpopularniji sportovi koje invalidne mlade osobe upražnjavaju mimo škole su: plivanje (68%), fudbal (39%), ostale sportske igre (32%), biciklizam (29%) i pješačenje (29%). (English Federation of Disability Sport, 2010, str.12-13)
4.2 Istraživanja o uticaju sportske rekreacije na psiho-socijalno stanje invalida



“ Griesy Y. i saradnici (univerzitet u Wisconisinu) su proveli istraživanje u kome su uporedili efekte aktivnog bavljenja atletikom sa dvije konvencionalne psihijatrijske metode kod veterana Vijetnamskog rata. Došli su do saznanja da bavljenje atletetikom djeluje jednako pozitivno na psihu kao i psihijatrijske metode.




Wesley S. i saradnici (univerzitet u Nebraski) su uočili znatno manju potrebu za prevencijom simptoma stresa i depresije u grupi od 15 veterana Vijetnamskog rata nakon 21 mjeseca programiranog bavljenja sportom nego u kontrolnoj grupi koja nije radila nikakav program vježbanja.



Berger B. G., Owen D. R. i saradnici došli su do saznanja kako su aktivni sportisti mnogo manje agresivni i razdražljivi u poređenju sa ostatkom populacije.




Yohnsgard K. W. i saradnici istraživali su efekte programiranog sportskog programa u trajanju od 12 sedmica na samopouzdanje i opšte blagostanje specifičnih stresu izloženih populacija. Rezultati su pokazali da sportska rekreacija značajno doprinosi samopouzdanju i opštem blagostanju osoba podložnih stresu.




Dustman R. E. i saradnici su u Veteranskom medicinskom centru u Solt Lejk Sitiju
na uzorku od 188 psihički bolesnih veterana vijetnamskog rata, sproveli program sportske rekreacije u trajanju od 51 sedmicu. Rezultati istraživanja su pokazali da je eksperimentalna grupa značajno napredovala po svim parametrima kognitivnog funkcionisanja u odnosu na kontrolnu grupu. “ (Citirano kod Andrijašević, Bartoš, Ljubičić, Sačer, 2002, str. 3)



Petterson I., Pegg S. (2009) iznose da slobodno vrijeme i sportske aktivnosti doprinose kvalitetu života osoba sa invaliditetom, pomažu da im život bude podnošljiviji, oslobađaju od tenzija, doprinose građenju i održavanju veza sa porodicom i prijateljima.




McGill (1996) zastupa stav da je sport višestruko potreban da se čovjek osjeća korisnim i da jača osjećaj pripadnosti grupi. 



“ Odsjek za kulturu, medije i sport Amerike objavio je istraživanje “Sport i socijalna izolacija” (1999), sa zaključcima da sport i umjetnost donose velike dobrobiti socijalnoj integraciji. Sekretar navedenog odsjeka Kris Smit napisao je da izvještaj pokazuje kako umjetnost i sport jedini mogu da daju značajan doprinos individualnom ponosu, duhu zajedništva i odgovornosti potrebnim da bi jedna grupa funkcionisala sama po sebi. Ova izjava govori da fizička aktivnost nije bitna samo za individuu, već i za grupu generalno. Navedena istraživanja potvrđena su Vladinim izvještajem o inovacijama (2001), u kojem je objavljenja publikacija Centralnog vijeća za fizičko vaspitanje sa nazivom “Svi pobjeđuju u sportu, pa i socijalna inkluzija”. U navedenom članku zaključuje se da fizička aktivnost pozitivno utiče na socijalnu inkluziju. U drugom njihovom članku “Spašavanje života: naša najzdravija nacija”, navodi se da je sport dobar u borbi protiv anksioznosti, depresije, da povećava samopouzdanje i da je dobar agens socijalnog kontakta među ljudima.  Između ostalog se takođe navodi da je veoma koristan osobama sa invaliditetom u poboljšavanju kvaliteta njihovih života.




Notingemski i Notingemširski projekat uključivanja osoba sa invaliditetom u planiranju, organizaciji i učestvovanju u programu za atletičare i advokate zvani “Istraživanje akcije” (2002) donosi zaključke da su se invalidne osobe tokom programa: osjećale srećnije zbog pružene prilike,  osjećale srećnije zbog planova i poslova koje su imale poslije škole i da su se osjećale srećnije zbog prilike da se igraju sa školskim kolegama i poslije škole. “ (Citirano kod English Federation of Disability Sport, 2010, str.15)



Warburton D.E.R., Nicol C.W. i Bredin S.S.D. (2006) navode da fizička aktivnost osim dobrobiti za prevenciju i rehabilitaciju velikog broja hroničnih bolesti, kardiovaskularnih bolesti, osteoporoze, dijabetesa itd. pomaže i kod depresije. Autori naglašavaju da je riječ o ciljanim kineziterapijskim programima i o sportsko-rekreativnim aktivnostima koje utiču na pomenute bolesti povoljno.




Warburton D.E.R.,Gledhill N. i Quinney A. (2001) ističu da fizička aktivnost djeluje uspješno na prevenciju depresije.




Štuka K.(1979) navodi istraživanja u kome se tvrdi da nakon 6 mjeseci upražnjavanja sportske rekreacije dolazi do smanjenja psihičke napetosti i razdražljivosti sa 84% na 26%, osjećaja tjeskobe sa 52% na skoro 0%, glavobolje sa 56% na 16%, vrtoglavice sa 40% na manje od 10%. Podaci se odnose na srednju i stariju hronološku dob. Prema istom autoru navodi se i istraživanje Tretilove (1971) koja navodi zaključke o dobrobiti sportske rekreacije na psihička stanja čovjeka. U navedenom radu se govori kako usljed bavljenja sportskom rekreacijom dolazi do smanjenja psihičkog i somatskog rastrojstva organizma kao npr. raznih depresivnih stanja, senilne i presenilne psihoze, klimakteričnih tegoba i sl.
4.3 Istraživanja o osjećaju koherentnosti u sportu


Söderham O., Holmgren L. (2004) su testirali skalu za osjećaj koherentnosti od Anatovskog među fizički aktivnim starijim osoboma u Švedskoj. Cilj istraživanja bio je da se ispita valjanost SOC skale među 140 fizički aktivnih starijih osoba. Ispitanici su tokom istraživanja učestvovali u različitim fitnes treninzima. Rezultati su pokazali da je instrument veoma pouzdan sa Cronbach alfa koeficijentom od 0.92.


Kuuppelomäki M., Utriainen P. (2003) su sproveli trogodišnje istraživanje među finskim studentima o vezi osjećaja koherentnosti sa navikama pušenja, konzumiranja alkohola te fizičkoj aktivnosti. Istraživanje je pokazalo da fizička aktivnost značajno korelira sa osjećajem koherentnosti, dok se to nije otkrilo za navike pušenja i konzumiranja alkohola.


Borglin i saradnici (2006) su se bavili istraživanjem kvaliteta života ljudi starijih od 75 godina (uzorku od 600 ispitanika). Kvalitet života se ispitivao kroz samoprocjenu zdravlja, zdravstvene probleme, socijalnu podršku, svakodnevne aktivnosti i osjećaj koherentnosti. Rezultati su sumirani u tri skupine, niskog, srednjeg i visokog kvaliteta života. Skupine koje su imale veći stepen redovnog fizičkih aktivnosti pokazuju i veći stepen osjećaja koherentnosti i obrnuto.  

Skirka N. (2000) je na uzorku studenata, od kojih su 135 sportisti i 135 nesportisti istraživao značaj jačine smjelosti, osjećaja koherentnosti i sportskog učestvovanja na stres i druge psihološke simptome. Rezultati su pokazali da grupa studenata koji se bave sportom imaju značajno bolje rezultate na skalama za procjenu osjećaja koherentnosti i smjelosti, a imaju značajno manji nivo percepiranog stresa i psiholoških simptoma od grupe koja se ne bavi sportom. 
5.0 Hipoteze istraživanja

Hipoteze istraživanja predstavljaju naše pretpostavke o mogućim konačnim rezultatima istraživanja. Hipoteze koje predstavljamo u ovom radu su:


H1: Postoji statistički značajna razlika u osjećaju koherentnosti između invalida koji se bave sportskom rekrecijom od onih koji se ne bave sportskom rekreacijom. 

H2: Postoji statistički značajna razlika u interpersonalnoj orijentaciji invalida koji se bave i onih koji se ne bave sportsko-rekreativnim aktivnostima.

H3: Postoji statistički značajna razlika u osjećaju koherentnosti invalidnih lica koja se bave sportsko-rekreativnim aktivnostima s obzirom na sportsko-rekreativne sadržaje kojim se bave.

H4: Postoji statistički značajna razlika u interpersonalnoj orijentaciji invalidnih lica koja se bave sportsko-rekreativnim aktivnostima s obzirom na sportsko-rekreativne sadržaje kojim se bave.


H5: Postoji statistički značajna razlika u osjećaju koherentnosti invalidnih lica koja se bave sportsko-rekreativnim aktivnostima u zavisnosti od dužine bavljenja sportskom rekreacijom.


H6: Postoji statistički značajna razlika u interpesonalnoj orijentaciji invalidnih lica koja se bave sportsko-rekreativnim aktivnostima u zavisnosti od dužine bavljenja sportskom rekreacijom.

H7: Postoji statistički značajna razlika u osjećaju koherentnosti invalidnih lica koja se bave sportsko-rekreativnim aktivnostima u zavisnosti od učestalosti upražnjavanja sportske rekreacije.

H8: Postoji statistički značajna razlika u interpersonalnoj orijentaciji invalidnih lica koja se bave sportsko-rekreativnim aktivnostima u zavisnosti od učestalosti upražnjavanja sportske rekreacije.
6.0. Metodologija istraživanja
6.1 Uzorak mjernih instrumenta



Mjerni instrumenti se sastoje od tri anketna upitnika. Na početku prvog anketnog upitnika dato je uvodno objašnjenje o načinu popunjavanja i namjeni zbog koje se izvodi anketiranje.



Upitnik za ispitivanje socio-demografskih varijabli, brige o zdravstvenom stanju i sportsko-rekreativnom angažovanost invalidnih osoba






Ovaj anketni upitnik obuhvata grupu pitanja koja se odnose na ispitanika, a čiji odgovori predstavljaju nezavisne varijable. To su pitanja koja određuju socio-demografske varijable (pol ispitanika, godine starosti, porodično stanje, radni status)-4 pitanja, varijable zdravstvenog statusa (vrstu invaliditeta, uzrok invaliditeta, stepen invalidnosti, brigu o zdravstvenom stanju)-4 pitanja i varijable sportsko-rekreativnog angažovanja (bavljenje sportom ispitanika-sportisti, rekreativci i nesportisti; vrsta sporta kojim se bave ispitanici; dužina bavljenja sportom i učestalost treninga ili rekreacije)-4 pitanja.. 




Skala za određivanje osjećaja koherentnosti (SOC)



Osjećaj koherentnosti (sense of coherence) definiše se kao relativno stabilan osjećaj sigurnosti pojedinca da je svijet u kojem živi razumljiv, savladiv i smislen. Konstruisao ga je Antonovsky (1987) sa namjerom mjerenja tri spomenute dimenzije (razumljivost, smislenost i savladivost). (Penazić i saradnici, 2002)



„Rezultati analize SOC skale na uzorku ispitanika jeste skraćena SOC skala koja je jednodimenzionalna i sadrži 23 čestice (orginalna skalaima 29 čestica). Pouzdanost na različitim uzorcima (Cronbach alpha) kreću se u vrijednostima od .84 do .85 (Buntić-Pejaković i saradnici, 2000; Ćubela i Ivanov, 2001). U dosadašnjim istraživanjimau području stresa i zdravlja došlo se do rezultata da SOC negativno korelira sa mjerama neuroticizma, depresivnosti, naučene bespomoćnosti, razinom somatskih simptoma bolesti i sekundarnom i tercijarnom kontrolom (Coe i saradnici, 1994, Smith i Mayers, 1997, Buntić-Pejaković i saradnici, 2000). Soc pozitivno korelira sa mjerama samoefikasnosti, pozitivnog raspoloženja, zadovoljstva životom, indikatorima boljeg zdravlja, samopoštovanja i primarnom kontrolom, kao i sa generalnim i personalnim vjerovanjem u pravedan svijet (Coe i Smith, 1994,; Meyers, 1997; Buntić-Pejaković i saradnici, 2000; Ćubela i Ivanov, 2001).“ (Citirano kod Penazić i saradnici, 2002, str.8) 



Skala za procjenu osjećaja koherentnosti u radu je pomenuta skraćena verzija skale Anatovskog. Skala predstavlja semantički diferencijal i sadrži 23 pitanja sa skalom od sedam stepeni. Prije anketnog upitnika dato je uvodno objašnjenje o načinu popunjavanja. Neka od pitanja izgledaju na sljedeći način:

1. Imate li osjećaj da Vas drugi ljudi razumiju kad im nešto govorite?

nikad nemam taj osjećaj   1__2__3__4__5__6__7   uvijek imam taj osjećaj

2. Je li Vam se dogodilo da su Vas razočarali ljudi na koje ste računali?

to se nikad nije dogodilo  1__2__3__4__5__6__7  to se uvijek dogodi

3. Imate li osjećaj da u nepoznatoj situaciji ne znate šta činiti?

vrlo često       1__2__3__4__5__6__7    vrlo rijetko ili nikada 



Da bi odgovorili na pitanje ispatinici treba da zaokruže broj koji najbolje izražava njihova osjećanja o datoj tvrdnji ili pitanju.



Skala interpersonalne orijentacije (IO)




„Skala interpersonalne orijentacije konstruisana je sa namjerom mjerenja stavova prema generaliziranim drugima. Pri izradi skale uzela se u obzir Sullivanova interpersonalna teorija razvoja prema kojoj se paralelno sa razvojem samopoimanja razvija i interpersonalna orijentacija. I prema K. Horney (1976a, 1976b) neprijateljski odnos i emocionalno odbacivanje utiče na razvoj ličnosti, odnosno na razvoj neuroza koje nastaju zbog konflikta između tri stava prema generaliziranim drugima. Ti stavovi su: kretanje prema ljudima, kretanje od ljudi i kretanje protiv ljudi. 



Konstrukcija skale odvijala se u više faza. Prikupljen je veliki broj tvrdnji koje su najprije faktorski analizirane a zatim kros-validirane na četiri uzorka (dva uzorka srednjoškolaca, studenata i odraslih). Nakon eksploratorne faktorske analize na uzorku učenika i u ostalim spomenutim uzorcima konfirmirana su dva generalnafaktora: 1. Faktor pozitivne (filantropske) orijentacije i 2. Faktor negativne (mizantropske) orijentacije. Oba faktora sadržavaju po dva subfaktora. Prvi faktor sadrži subfaktore: potrebe za ljudima i prijateljstva, a drugi faktor sadrži subfaktore: nepovjerenje (orijentacija „protiv ljudi“) i socijalne izolacije (orijentacije „od ljudi“) (Bezinović, 1987). Ovakva faktorska struktura potvrđena je i u istraživanju Lacković-Grgin i saradnici (1988) u kojoj su provjerene pouzdanosti sve četiri subskale (potrebe za ljudima, prijateljstvo, nepovjerenje i socijalna izolacija). 



Obje skale značajno koreliraju s nekim dimenzijama samopimanja (s nekompetentnošću, samopoštovanjem i sa životnim zadovoljstvom). Pri tome skala mizantropije ima veći broj značajnih korelacija s dimenzijom samopoimanja kao i skalom socijalne poželjnosti.“ (Citirano kod Penazić i saradnici, 2002, str.69)



Skala je predstavljena u obliku petostepene Likertove skale procjene sa 29 pitanja, a sastoji se od četiri subskale:
1. POTREBA ZA LJUDIMA-čestice 1, 7, 12, 17, 22, 23, 25, 28;
2. PRIJATELJSTVO-čestice 2, 5, 6, 9, 10, 14, 19, 20;

3. NEPOVJERENJE-čestice 3, 8, 11, 13, 15, 18, 24;

4. SOCIJALNA IZOLACIJA-čestice 4, 16, 21, 26, 27, 29.




Prije ovog anketnog upitnika takođe je dato uvodno objašnjenje o načinu odgovaranja. Neke od tvrdnji izgledaju na sljedeći način:

1. Za mene je važno da uvijek mogu biti sa drugim ljudima     0     1     2     3     4     

2. U kontaktu s ljudima unosim cijelog sebe                             0     1     2     3     4

3. Ljudi su surovi i nemam dovoljno povjerenja u njih            0     1     2     3     4

4. Čovjekovo vrijeme je ionako ograničeno, a drugi ljudi

mu ga pokušavaju još više oduzeti                                       0     1     2     3     4



Pri tome brojevi na skali označavaju 0-uopšte se ne slažem; 1-uglavnom se ne slažem; 2-niti se slažem, niti se ne slažem; 3-uglavnom se slažem; 4-u potpunosti se slažem.




Ispitanici treba da zaokruže broj koji će označiti koliko se navedene tvrdnje odnose na njih. (Penazić i saradnici, 2002)



6.2 Uzorak ispitanika



Uzorak ispitanika čine invalidna lica stečenog invaliditeta, preko 40% stepeni invalidnosti. Ispitanici su žene i muškarci, hronološki stariji od 25 godina, od kojih se pojedini bave, a pojedini ne bave sportsko-rekreativnim aktivnostima. Ispitanici koji se bave redovnim sportsko-rekreativnim aktivnostima upražnjavaju sljedeće aktivnosti:

· Atletika (9);

· Odbojka (100);
· Streljaštvo (40);
· Košarka (17).



6.3 Uzorak varijabli


U istraživanje će u obzir biti uzete nezavisne varijable koje se odnose na sportsko-rekreativnog angažovanje invalida. Zavisne varijable će biti stavovi ispitanika prema itemama (tvrdnjama) datim u upitniku. 



6.4 Metode obrade podataka


Rezultati koji budu dobijeni anketnim upitnikom biti će obrađeni uz pomoć programskog paketa SPSS. Statističke analize koje će se koristiti u radu su: deskriptivna statistika-osnovni centralni i disperzivni parametari, a za testiranje hipoteza t-test i analiza varijanse.
7.0 Plan rada

Završetka magistarskog rada planiran je po fazama:

1. Prikupljanje potrebnih podataka za teorijsku obradu teme, prikupljanje podataka anketnim upitnikom;

2.  Sistematizacija podataka i njihova odrada;

3. Donošenja zaključaka baziranih na rezultatima koji su dobijeni statističkom obradom;
4. Završno uređivanje rada, ispravljanje tehničkih nedostataka, lektorisanje rada, njegovo štampanje i dostavljanje u studentsku službu.

Prva faza rada koja bi slijedila nakon odobrenog projekta bila bi faza prikupljanja podataka kao što su podaci koji bi upotpunili poglavlje terijskog razmatranja. To bi svakako bili rezultati još nekih od dosadašnjih istraživanja koja su rađenja na temu osjećaja koherentnosti i interpersonalne orijentacije rekreacije invalida. Osim ovih podataka u prvu fazu rada planira se i prikupljanje podataka anketnim upitnikom. Uzorak ispitanika je već približno brojčano procijenjen i potrebno je samo osobama sa invaliditetom koje pripadaju različitim udruženjima invalidnih lica ispitati stavove sprovođenjem anketiranja. Završetak prve faze planira se početkom aprila 2012. godine.

Druga faza rada je obrada podataka koji su prikupljeni anketiranjem invalida. Anketne upitnike koje je ispunio naš uzorak ispitanika potrebno je sistematizovati, unijeti ih u računar na ispravan način da bi onda bili obrađeni u statističkom programu SPSS. Završetak druge faze rada planiran je krajem aprila 2012. godine.

Treća faza je i najbitnija faza u pisanju magistarskog rada. Na osnovu dobijenih podataka pomoću statističkog programa SPSS potrebno je valjano uporediti i diskutovati dobijene rezultate. Postavljene hipoteze na osnovu dobijenih rezulata treba potvrditi ili negirati da bi došli do konačnih zaključaka.

Posljednja faza rada je finalno uređivanje rada ispravljanjem grešaka, oblikovanjem, sređivanje tehničkih problema ako je to potrebno (margina, brojeva na stranicama, fusnota, literature i sl.). Kad se završi sa pomenutim poslovima rad bi se trebao dati lektoru da se lektoriše. Na kraju se rad štampa u potreban broj primjeraka i dostavlja u studentsku službu fakulteta. Treća i četvrta faza rada po planu rada treba da bude završena do kraja juna 2012. godine.  
8.0 Biografija sa bibliografijom

Zovem se Monika Valandro. Rođena sam 05. 04. 1984. godine u Prnjavoru. Osnovnu školu sam upisala sa šest godina i završila je kao nosilac Vukove diplome. Gimnaziju upisujem 1998. godine, a završavam uspješno 2002. godine takođe u Prnjavoru. Nakon završenog srednjoškolskog obrazovanja odlučujem se upisati na Fakultet fizičkog vaspitanja i sporta motivisana svojom velikom ljubavi za sportom. Fakultet završavam po ubrzanom programu studiranja 17. 11. 2006. godine odbranom diplomskog rada sa ocjenom 10 i nazivom teme „Uticaj sportske rekreacije na proces starenja“. Osnovne studije sam završila sa srednjom ocjenom 9.37 i time postala najuspješniji student generacije. Tokom 2004. godine upisujem i Fakultet sportskih nauka u Veroni (Faculta Scienze Motorie e Sportive) na kojem još uvijek imam status apsolventa. Sada živim i radim u Prnjavoru u oš: „Nikola Tesla“ i studiram na postdiplomskim studijima na matičnom fakultetu u Banjaluci. Tokom svog postdiplomskog studiranja objavila sam dva rada pod nazivima: „Rasna diskriminacija u sportu“ i „Uticaj sportskih aktivnosti na društveno ponašanje djece“. Tečno pričam engleski i italijanski jezik dok se njemačkim služim prilično uspješno.

Od malena se intenzivno bavim svim sportskim aktivnostima. Atletiku počinjem da treniram sa 11 godina i osvajam neke od prvih mjesta na pojedinim trkačim mitinzima u to vrijeme (1995/1996). Poslije atletike ulazim u odbojkaške vode i u njima ostajem do danas ( trenutno kao igrač i trener ok: „Derventa“ iz Dervente). U svojoj odbojkaškoj «karijeri» osvajačica sam brojnih medalja, priznanja i plaketa, posebno u odbojci na pijesku. 
Bibliografija:




Pavlović, P., Valandro, M. (2008). Rasna diskriminacija u sportu. Banjaluka: Glasnik fakulteta fizičkog vaspitanja i sporta br. 4.



Valandro, M. (2009). Uticaj sportskih aktivnosti na društveno ponašanje djece. Banjaluka: Zbornik radova prvog međunarodnog kongresa.
9.0 Citirana literatura
1. Andrijašević, M., Bartoš, A., Ljubičić, M., Sačer, M. (2002). Znanstveno-stručni pristup primjene sportske rekreacije za potrebe hrvatskih branitelja i članova njihovih obitelji, Udruga za šport i rekreaciju “Veteran ’91”. Zagreb: Kineziološki fakultet sveučilišta u Zagrebu.
2. Borglin, G., Jakobsson, U., Edberg, AK., Hallberg, IR. (2006). Older people in Sweden with various degrees of present quality of life: their health, social support, everyday activities and sense of coherence. Department of Health Sciences, Faculty of Medicine Lund Sweden: Health and Social Care in the Community, 14(2): 136-46.
3. Ciliga, D., Trkulja Petković, D., Delibašić, Z. (2004). Kvalitet rada u području sporta i sportske rekreacije osoba s invaliditetom. Zagreb: Zbornik radova konferencije. Sport osoba sa invaliditetom u Republici Hrvatskoj str. 75-77. 
4. Kardum, I., Hudek-Knežević, J., Kola, A. (2005). Odnos između osjećaja koherentnosti, petofaktorskog modela ličnosti i subjektivnih zdravstvenih ishoda. Sveučilište u Rijeci: Filozofski fakultet, Odsjek za psihologiju, 14(2): 79-94.
5. Kuuppelomäki, M., Utriainen, P. (2003). A 3 year follow-up study of health care students’ sense of coherence and related smoking, drinking and physical exercise factors. Researc and Development Centre for Social Welfare and Health, Seinäjoki Polytechnic Finland: International Journal of Nursing Studies, 40(4): 383-8.
6. Marinić, M. (2007). Jesu li osobe sa invaliditetom “invalidi”?. Zagreb: Institut društvenih znanosti Ivo Pilar.
7. McGill, J. (1996). Developing leisure identities. Toronto: Brampton Caledon Community Living.
8. Mikalački, M. (2000). Teorija i metodika sportske rekreacije. Novi Sad: Fakultet fizičke kulture.
9. Ministarstvo porodice omladine i sporta Republike Srpske (2008). Sport osoba sa invaliditetom. Banjaluka: Ministarstvo porodice omladine i sporta str. 163-183.

10. Penazić, Z., Ćubela, V, Proroković, A., Lacković-Grgin, K. (2002). Zbirka psihologijskih skala i upitnika. Zadar: Filozofski fakultet u Zadru. 
11. Petterson, I., Pegg, S. (2009). Serious leisure and people with intellectual disabilities: benefits and opportunities. Leisure Studies, 28, 4 pp. 387-402.
12. Skirka, N. (2000). The relationships of hardinees, sense of coherence, sports participation, and gender to percived stress and psychological symptoms among college students. Monteclair State University New Jersey, USA: The Journal of Sports Medicine and Physical Fitness, 40(1): 63-70.
13. Söderhamn, O., Holmgren, L. (2004). Testing Anatovsky’s sense of coherence (SOC) scale among active older people. Department of Nursing, Trollhättan/Udevalla University Swedwn: Scandinavian Journal of Psichology, 45(3): 215-21.
14. Štuka, K. (1979). Fiziologija sporta. Zagreb: Sportska tribina. 
15. Zovko, G. (1999). Invalidi i društvo. Izvorni znanstveni članak. Zagreb: Studijski centar socijalnog rada pravnog fakulteta.

16. Warburton, D.E.R., Nicol, C.W., Brendin, S.S.D. (2006). Health benefits of physical activity:the evidence. Canada: Canadian Medical Association Journal 1174(6), 801-809.
17. Warburton, D.E., Gledhill, N., Quinney, A. (2001). The effects of changes in musculoskeletal fitness on health. Canada: Canadian Journal of Applied Physiology, 26, 161-216.
18. English Federation of Disability Sport (2010). Helth trough activity. Leicester England. Postavljeno sa Web sajta: //http:// www.efds.co.u
10.0 Prilozi

ANKETNI UPITNIK

Sljedeći upitnik namijenjen je izradi magistarskog rada iz oblasti sportske rekreacije, a u svrhu utvrđivanja mogućnosti socijalne integracije invalidnih lica putem sporta. Molimo Vas da na svako pitanje odgovorite što iskrenije, da upisujete samo jedan odgovor i da pitanja ne preskačete, jer ćete samo na taj način omogućiti pouzdano prikupljanje podataka.

Unaprijed zahvalni!

U sljedećim pitanjima zaokruži broj ispred jednog od odgovora ili dopiši odgovor na crtu.

1. Pol:    1.) muški                                2.) ženski

2. Godine starosti_____________________________.

3. Moje porodično stanje je takvo da živim:

1.) U bračnoj zajdnici sa djecom;

2.) U bračnoj zajednici bez djece; 

3.) Neoženjen sam (neudata sam), ali živim u porodici sa npr.: ocem, majkom, bratom, sestrom, tetkom ili sl. 

4.) Živim sam-a. 

4. Da li si zaposlen-a?

1.) Da, na puno radno vrijeme;

2.) Da, na skraćeno ili na pola radnog vremena;

3.) Ponekad honorarno radim nešto;

4.) Ne, nisam zaposlen-a.

5. Vrsta invaliditeta:

1.) Urođeni invaliditet;                            2.) Stečeni invaliditet.

6. Uzroci invaliditeta:

1.) Tjelesni invaliditet;

2.) Tjelesni invaliditet-amputacija;

3.) Paraplegija;

4.) Distrofija;

5.) Dječija paraliza;

6.) ___________________________;

7.) ___________________________.

7. Stepen invalidnosti:

1.) Do 40%;                          2.) od 40% do 60%;                          3.) preko 60%.

8. Briga o zdravstvenom stanju:

1.) Nikad nisam zabrinut;

2.) Rijetko sam zabrinut;

3.) Ponekad sam zabrinut;

4.) Često sam zabrinut;

5.) Stalno sam zabrinut.

9. Da li se baviš nekim sportom?               

1.) Treniram u sportskom klubu

2.) Rekreativno upražnjavam sportske aktivnosti 

3.) Ne bavim se sportom
Na sljedeća tri pitanja odgovaraju samo oni koji su u prethodnom pitanju zaokružili broj 1.) ili 2.)

10. Sport koji upražnjavam je:

1.) Sjedeća odbojka;                                 

2.) Košarka u kolicima;                            

3.) Streljaštvo;                                         

4.) Atletika;                                             

5.) Šah;

6.) ___________________________;

7.) ___________________________.

11. Navedenim sportom se bavim već:

1.) Duže od 5 godina;

2.) 3 do 5 godina;

3.) 1 do 3 godine;

4.) Manje od godinu dana;

5.) Tek sam počeo-la.

12. Navedenim sportom se bavim:

1.) Svaki dan;

2.) Skoro svaki dan;

3.) Tri puta sedmično;

4.) Jedanput sedmično;

5.) Par puta mjesečno, nekad i manje;

6.) Vrlo rijetko, par puta godišnje.
Pred Vama je niz pitanja koja se odnose na različite aspekte života. Svako pitanje ima sedam mogućih odgovora. Molimo Vas da označite broj koji izražavaVaš odgovor uzimajući u obzir da su brojevi 1 i 7 ekstremni odgovori. Npr. ako Vaše mišljenje najbolje odražava tekst uz broj 7, zaokružite ga. Ako procjenjujete drugačije zaokružite broj koji najbolje izražava Vaše osjećaje. 

1. Imate li osjećaj da Vas drugi ljudi ne razumiju kad im nešto govorite?

            nikad nemam taj osjećaj    1__2__3__4__5__6__7    uvijek imam taj osjećaj

2. Je li Vam se dogodilo da su Vas razočarali ljudi na koje ste računali?

to se nikad nije dogodilo    1__2__3__4__5__6__7    to se uvijek dogodi
3. Život je:

            prepun zanimljivosti      1__2__3__4__5__6__7      potpuna rutina

4. Ranije je Vaš život bio:

            bez jasnog cilja i smisla    1__2__3__4__5__6__7    s jasnim ciljem i smislom

5. Mislite li da se prema Vama nepošteno postupa?

            vrlo često      1__2__3__4__5__6__7      vrlo rijetko
6. Većina stvari koje ćete raditi u budućnosti vjerovatno će biti:

            potpuno očaravajuće      1__2__3__4__5__6__7      strašno dosadne

7. Imate li osjećaj da u nepoznatoj situaciji ne znate šta činiti?

            vrlo često      1__2__3__4__5__6__7      vrlo rijetko ili nikad

8. Šta najbolje opisuje Vaše viđenje života?

        uvijek se mogu pronaći rješenja                                               nema rješenja za 

        za bolne stvari u životu               1__2__3__4__5__6__7        bolne stvari u životu 

9. Kad razmišljate o svom životu, vrlo često:

        osjećate kako je dobro biti živ    1__2__3__4__5__6__7    pitate se zašto uopšte živite

10.  Kad se suočite sa teškim problemom, odabir rješenja je:

        uvijek zbunjujući i                                                           uvijek u potpunosti 

        teško ih pronaći                1__2__3__4__5__6__7          jasan

11.  Obavljanje svakodnevnih stvari Vam predstavlja:

        izvor ugode i zadovoljstva    1__2__3__4__5__6__7    izvor boli i dosade

12.  Kad se u prošlosti nešto neugodno dogodilo, Vi ste bili skloni:

         osjećati se veoma                                                              reći “Šta je tu je i moram    

        uznemireno zbog toga         1__2__3__4__5__6__7        živjeti s tim”, te krenuti dalje

13.  Imate li konfuzne, neodređene misli i osjećaje:

            vrlo često      1__2__3__4__5__6__7      vrlo rijetko ili nikada
14.  Kad radite nešto zbog čega se osjećate dobro:

sigurno je da ćete se                                                       sigurno je da će se dogoditi

nastaviti osjećati dobro      1__2__3__4__5__6__7      nešto što će pokvariti taj osjećaj           

15.  Događa li se da imate osjećaje koje radije ne biste imali?

          vrlo često      1__2__3__4__5__6__7      vrlo rijetko ili nikada

16.  Očekujete da će Vaš lični život u budućnosti biti:

          potpuno bez smisla i svrhe    1__2__3__4__5__6__7    pun smisla i svrhe

17.  Mislite li da će u budućnosti uvijek biti ljudi na koje ćete moći računati?

         sigurni ste da će ih biti    1__2__3__4__5__6__7    sumnjate da će ih biti

18.  Događa li se da imate osjećaj da ne znate tačno šta će se dogoditi?

         vrlo često      1__2__3__4__5__6__7      vrlo rijetko ili nikada

19.  Mnogi se ljudi, čak i oni jakog karaktera, ponekad osjećaju kao gubitnici ili misle da su nespretno pogriješili u nekim situacijama. Koliko često ste se Vi tako osjećali u prošlosti?

        nikad           1__2__3__4__5__6__7         vrlo često

20.  Da li ste uopšte ustanovili da kada se nešto dogodi:

        vi precjenjujete ili podcjenjujete                                                            vi vidite stvari u

       značenje događaja                                1__2__3__4__5__6__7             pravom značenju

21.  Kada razmišljate o teškoćama s kojima ćete se vjerovatno sresti u važnim područjima Vašeg života, da li imate osjećaj da:

       uvijek ćete uspjeti                                                          nećete uspjeti

       savladati poteškoće        1__2__3__4__5__6__7          savladati poteškoće
22.  Koliko često ste imali osjećaj da je malo smisla u stvarima koje radite u svakodnevnom životu?

       nikada      1__2__3__4__5__6__7      vrlo često
23.  Koliko često ste imali osjećaje za koje niste bili sigurni da li ih možete držati pod  kontrolom?

        nikada      1__2__3__4__5__6__7      vrlo često

U nastavku Upitnika nalazi se niz tvrdnji, a uz svaku tvrdnju nalazi se i skala od pet stepeni. Na skali zaokružite odgovarajući broj koji će označiti koliko se navedene tvrdnje odnose na Vas. Pri tome brojevi znače slijedeće:        0-uopšte se ne slažem

                                                                                     1-uglavnom se ne slažem; 

                                                                                     2-niti se slažem, niti se ne slažem

                                                                                     3-uglavnom se slažem

                                                                                     4-u potpunosti se slažem 

1. Za mene je važno da uvijek mogu biti s drugim ljudima        0         1         2         3         4

2. U kontaktu s ljudima unosim cijelog sebe                              0         1         2         3         4   
3. Ljudi su surovi i nemam dovoljno povjerenja u njih              0         1         2         3         4 
4. Čovjekovo vrijeme je ionako ograničeno, a drugi ljudi                                                    mu ga pokušavaju još više oduzeti                                         0         1         2         3         4    
5. U potpunosti se predajem svojim prijateljima                        0         1         2         3         4

6. Moje najveće bogatstvo je u brojnim prijateljstvima             0          1         2         3         4 
7. Često posjećujem mjesta na kojima ima puno ljudi               0         1         2         3         4
8. Ljudi uvijek u presudnom trenutku okrenu leđa                     0         1         2         3         4
9. Sa svakim želim biti prijatelj                                                  0         1         2         3         4
10. Bez obzira šta radim radije to radim sarađujući                                                                   s drugim ljudima                                                                     0         1         2         3         4 

11. Život s drugim ljudima je vječita borba                                  0         1         2         3         4
12. Ljudi su mi toliko potrebni da čak i kad sam sam                                                      moram uključiti radio da bih čuo ljudski glas                         0         1         2         3         4

13. Čovjek je čovjeku vuk                                                            0         1         2         3         4
14. U mom životu ljudi su mi najvažniji                                      0         1         2         3         4
15. Što više ljudi upoznajem to mi je teže sačuvati                                                           životno zadovoljstvo                                                               0         1         2         3         4  

16. Društvo drugih ljudi smatram nužnim zlom i trudim                                                          se da ga izbjegavam                                                                0         1         2         3         4                                  

17. Ljudi su najbolji lijek za moju tugu                                        0         1         2         3         4
18. Ljudi su po prirodi zli                                                             0         1         2         3         4
19. Sve što u životu proživljavam moram podijeliti                                                                  s drugima                                                                                0         1         2         3         4

20. Najbolje se osjećam kad sam u društu prijatelja                   0         1         2         3         4
21. Mislim da je druženje često puta rasipanje                                                          dragocjenog vremena                                                            0         1         2         3         4  

22. Najsretniji sam kad sam s drugim ljudima                            0         1         2         3         4
23. Moja najsretnija iskustva vezana su uz ljude                        0         1         2         3         4
24. Često poželim da se nisam ni rodio, samo zbog                                                              ljudi oko mene                                                                       0         1         2         3         4                          

25. Društvo drugih ljudi najviše mi pomaže kad                                                                    sam nesretan                                                                          0         1         2         3         4                                                                    

26. Najljepše se osjećam kad sam sam (sama)                            0         1         2         3         4
27. Moja potreba za ljudima je vrlo mala                                    0         1         2         3         4
28. Često odlazim u kino da bih bio među ljudima                     0         1         2         3         4
29. Sretan sam kad pronađem neki miran kutak                                                                    gdje me drugi ljudi ne mogu uznemiravati                            0         1         2         3         4
Hvala na saradnji!

